
魯詩說

召公之治西方，甚得兆民和。召公巡行鄉邑，有棠樹，決獄政事其下。自侯、伯、庶人，

各得其所。無失職者。召公卒，而民人思召公之政，懷甘棠不敢伐，歌詠之。作甘棠之

詩。

齊詩說

召公，賢者也，明不能與望聖人分職，常戰慄恐懼，故舍於樹下而聽斷焉。勞苦身體，

而後乃與聖人齊，是故周南無美召公而召南有之。

毛詩序

：「《甘棠》，美召伯也。召伯之教，明於南國。」

蔽芾甘棠，勿翦勿伐，召伯所茇。

蔽芾甘棠，勿翦勿敗，召伯所憇。

蔽芾甘棠，勿翦勿拜，召伯所說。

《甘棠》，三章，章三句。

註解

「蔽芾」：小貌。（《羣經治要》卷三） ，按《說文》蔽蔽：小草。釋詁：蔽，微也。

芾：正字按王先謙考證當作“茀”（音弗，fú），指雜草太多而導致道路阻塞。

「甘棠」：杜也。（《羣經治要》卷三），即杜梨。

「苃」：草舍也。（《羣經治要》卷三）

敗：毀壞。

憇：本作愒，音同。休息。

拜：魯詩、韓詩皆作“扒”，擘的通假字，用手劈開。

說：音舍，義同舍，居住。

此作品在全世界都属于公有领域，因为作者逝世已经超过100年，且作品于1931年1月1日

之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


